mopatanaltij iyixco ken kita' kichij ikdjkol
iga kinekia no makimikti. E' como aya

tajpalej in koyotzin, akitajpalaxilij in masa'.

Iga masa' pox tajpalej iwan masa' kixilij in
koyotzin. Iwdn koyotzin ne-iga wetzito,
este lotzkinawati', este mokatzajtzi'.

Masa' choloj iwdn koyotzin ompa
wetztikawi'; este ipan se'ya dia tzikamej
kixitijkej koyotzin iga kijtojkej anka
mikto'ya, ijkon iga tajlantikisa' iwdn
mopejpentiketza' iwan kijtoj:

Ayompa nikchij iga niwalaj noselti, nej

aya nitajpalej ken tajpalej nokdjkol tekuani.

Inan nia niktemoti nokodjkol tekuani iga
manikpowili iga ne-ixilij masa'.

Indn iga inan kua' tiawij pan kuayoj o
pan ixtawakyoj tikakij tzajtzi koyo' iga
kitemojtinemi ikojkol.

Koyo-ilamaj iwdn ipiltzin

fkyaki' onoya se koyo-ilamaj yej kipiaya
se ipiltzin yej aya yole;j.

Se dia iyomextimej némiya mayamikidj
1ga akipiayaj te kikuaj. Iwan koyo-ilamaj
kijlij ipiltzin:

—Nopij, xaj xikitati mokojkol tekuani
1ga mamitznextili kén iga wel xitatojtoka.
Siga atiktemowa kén iga wel matitakuakan
tiawij timayamikitij.

Iwén inin koyotzin yajki kitemoto
ikojkol. Kua' asi' itenoj 1kojkol, kijtoj
koyotzin:

—Nokojkol, niwalaj nimitzijliko iga achi
xinenextili kén iga wel manitatojtoka, nej
wan noye' nemi nimayamikij. Notaj mi'ya
wan ayagaj netatemolidj iga manitakuakan.




Tekuani kijtoj:

—Kena wel, siga tej ijkdn tikneki,
Sémiya nokta tiawij titatojtokatij; tiawij
tikchatij masa' kan panowa.

Iwan yajkij iyomextimej tatojtokatoj.
Kua' ompigaya onokej, kichakej kan
panowa masa'.

Iwdan tekuani kijlij koyo":

—Kua' tikitas iga kisdkoya masa',
xikitztosan kén iga nia nimopatanaltiti
tyixko kua' nia nikitzkiti.

Iwan iyomextimej yajkij tatojtokatoj.

Asikej kan panowa masa', iwan ompa
kichake;.

Kua' nemi panowaya in masa', tekuani
mowejpatanaltij iyixko masa' iwan kimiktij.
Iwan koyotzin kitztoya kén iga ikojkol

kimiktij masa', iwéan kijtoj pan iyalma;j:

—Inan nikita'ya kén iga momiktid masa',
indn se' dia niwi'san noselti iga indn
nimixkuitija ipan nokojkol.

Iwan iyomextimej mokuilijkej ajachi
indn masanaka' iwan paktiajkija ichame;.
Panoj nawi tangs kijtoj koyotzin:

—Inan nia sej nitatojtokati, €' ayo' niati
wan nokojkol, inan niati noselti.

Iwén koyotzin ojkui' iga yajki tatojtokato
1selt1.

Kua' asi' kan panowa masa', motalij iga
kicha' mapano masa'.

Awejkaj iga kichixtoya, wejkisako se
masawé¢j; kua' koyotzin kita' in masa',




